Monna wa Leboroso

Kanegoleswa ka Kiera-Lee Hayes

Diswantsho ka Vian Oelofsen

E be e le mathapama. Ba lapa la ga Smith ba be ba dutse ka ntle
ba ipshina ka monkgo wa leboroso la go beswa.

“Tste! Dira ka pela hle!” gwa ngunanguna Hayley. “Ke swerwe ke
tlala kuuudu!”

“TSeal” tatagwe a realo ka moragonyana e le ge a efa Haley diripa
tSe pedi tsa leboroso tsa go raragana. Di be di swana le monna
yO monnyane.

“Monna wa Leboroso!” a realo mmagwe a sega.

Hayley o ile a bula molomo wa gagwe gore a ngwathe le legolo.
“Aowal!” gwa kwagala lentsu le lekoto. “O ka se ntse!”

Hayley o ile a fofa a tlogela Monna wa Leboroso.

“O ... o kgona go bolela!” a kgamakgametsa.

“Ee, ke kgona go bolela!” Monna yo monnyane o ile a emelela a
itlhohlora. “Gomme o ka se ntse!”

“Efela ke swerwe ke tlala!” gwa ipelaetsa Hayley.

Monna wa Leboroso o ile a lebelela batho bao ba dutsego ka ntle ka
moka ga bona, gomme a kitima go putla jarata a khukhumela ka
tlase ga keiti!




“Mo swareng!” gwa goeletsa Hayley.

Ba lapa la ga Smith ba ile ba latela Hayley ba tSwela ka ntle ga
keiti ba kitima mmileng ba kitimiSa Monna wa Leboroso. Ba fetile
ba lapa le lengwe ba sepela le mpsa.

“Naa le ya kae?” gwa botsisa tatagwe.
“Re kitimisa Monna wa Leboroso! Re thusSeng!” a realo Hayley.

Ka fao, ba ga Smith le ba lapa le lengwe le mpsa ya bona ba ile ba
kitima mmileng gore ba se timelelwe ke monna yo monnyane.

Ba rile ge ba potela mmileng
o mongwe, ba hlakana le
morekiSi wa dikenywa a apere
tuku ya paterone ye talalerata
ya go khupetSa dikhele tsa
polastiki tse dipinki. Hayley

o ile a mo goeletSa gore a ba
thuse gomme morekisSi wa
dikenywa le yena a kitimisa
Monna wa Leboroso le

bona. Morago ga fao Monna
wa Leboroso o ile a thoma

go opela:

“Ba ka se tsoge ba ntshwere,
Le ge ba ka leka bjang le bjang,
Ke ba sia ka lebelo

Ge ke kitima! -

“Hiii! Hiii!” Morekisi wa dikenywa o ile a tShoga kudu ge pere ye
tsotho ya boya bjo bokoto ya go goga kariki ya leratha e tSwelela ka
morago ga gagwe.

“Re kitimiSa Monna wa Leboroso,” a hlaloSetsa monna wa kariki.
“Le ka sepela le rena ka kariki,” a realo.

Go ile gwa tSwelela thekisi sekhutlwaneng. Batho ba lesomepedi ba
ile ba fologa gomme mootledi a goeletsa ka lefasetere, “Mmila wa
Peninsula! Etlang, etlang, a reyeng!”



Hayley o ile a retologela go bohle bao ba bego ba mo latela gomme a
goeletsa, “Phakisang! Lebelelang - thekisi!”

“Re ka namela thekisi ya gago? Re kitimiSa monna wa leboroso!”
Hayley a botsa mootledi wa thekisi.

“Namelang,” a realo mootledi. “Ke tla mo kitimisa!” Ka moka ba ile
ba pakelana ka thekising gomme ba sepela.

Ka nako yeo Monna wa Leboroso o ile a thoma go opela kosa
ye nngwe:

“Dipere le dithekisi,

Batho le dimpsa,

Ke tlilo di tshabela

Dilcolobe tsela tsa megabaru!”

Ka pejana ka moka ba ile ba fihla Rondevlei. Gabjale, Monna wa
Leboroso yo monnyane o be a kitima ka go nanya, pere e be e se sa
kitima gomme thekisi € be e sa tsenetsene dikhutlwaneng gakaalo.
Efela ka moka go be go sepelwa.

Monna wa Leboroso yo monnyane o ile a kitimela ka LeSokeng la
Diphoofolo la Rondevlei, a setSwe morago ke thekisi le kariki.

“Emal! Difatanaga ga di dumelelwe go tsena!” gwa goeletSa
moletadikgoro. Bohle ba ile ba fologa ba tsena ka kgoro ba kitimisa
Monna wa Leboroso yo monnyane yo a bego a sega.

“Le swanetse go lefa!” a realo moletadikgoro, efela ga go yo a mo
kwelego. Ka fao, moletadikgoro o ile a notlela kgoro a ba kitimisSa.

O ba hweditse ka moka ba eme mohlakeng wo mogolo. Monna wa
Leboroso yo monnyane o be a goeletsa kubu ye kgolo, “Ka pela!
NthusSe gore ke tshabe!”

“Fofela mokokotlong wa ka,” gwa popoduma kubu. Bohle ba ile ba
lebelela ge kubu ye kgolo e rutha e lebile ka mosola wa mohlaka e
rwele Monna wa Leboroso yo monnyane mokokotlong wa yona.

Ba rile ge ba le gare ga sebaka sa go lekana kotara ya leeto la go
tshela, kubu ya re go Monna wa Leboroso yo monnyane, “O tlile go
thapa. Nkane o sa namele molaleng wa ka?”

Monna wa Leboroso yo monnyane o dirile bjalo gomme ba tSwela
pele go tshelela mohlakeng.

“Meetse a sobeletsa! Namela hlogong ya ka!” ya realo kubu.



Monna wa Leboroso yo monnyane o ile a fofela hlogong ya kubu.
O ile a emiSetsa batho bao ba lego mohlakeng letsogo gomme a
thoma go opela:

“Dipere le dithekisi,
Batho le dimpsa ...”

Sehlopha sa batho ba go swarwa ke tlala se ile sa lebelela Monna
wa Leboroso, efela go fifala ga ditebelelo tSa bona gwa fetoga ge ba
tomola mahlo ba hemelana! Monna wa Leboroso o ile a retologa go
bona gore ba lebeletSe eng ...

Feu! Ka bjako lenong la dihlapi la fofela tlase la kwametsa Monna
wa Leboroso!

“Aowaowa!” a realo Hayley a nyamile. “Dijo tSa ka tSa go lalela di ile!”

E BA LE BOITLHAMELO! /

Thala seswantsho sa karolo yeo o e ratago kudu ya kanegelo gomme o tsenye
pudula ya polelo go yo mongwe le yo mongwe wa baanegwa seswantshong
sa gago. Kopollela mantSu a baanegwa ka gare ga dipudula tSa polelo o be
o/goba o ngwale mantSu ao o gopolago gore ba tla a bolela.

Monna wa Leboroso

Kanegoleswa ka Kiera-Lee Hayes e Diswantsho ka Vian Oelofsen

Go bona

Thala seswantsho sa karolo yeo o e ratago kudu ya kanegelo gomme o tsenye
pudula ya polelo go yo mongwe le yo mongwe wa baanegwa seswantShong sa
gago. Kopollela mantSu a baanegwa ka gare ga dipudula tSa polelo o be o/goba
o ngwale mantSu ao o gopolago gore ba tla a bolela.

Go bala

4 maina a diphoofolo tSe nne

4 mantSu a mabedi ao e lego dinomoro

4 mantsSu a mararo ao e lego mebala

<4 mekgwa e mene yeo batho ba ka kanegelong ba e dirago?

Bala dikoSa tSe pedi tSeo Monna wa Leboroso a di opelago ka gare ga kanegelo,
gomme o ngwale koSa e nngwe yeo a ka e opelago ka gare ga karolo e nngwe
ye e fapanego ya kanegelo — ka mohlala, ge a pitlagana ka fase ga keiti ya ga
Smith goba ge a kitimela ka gare ga LeSoka la Diphoofolo la Rondevlei.

Go dira dilo

HlatlantSha diripa tSe pedi tSa kuranta mmogo go dira Monna wa Leboroso. Ka
morago o mo pente ka boso gomme o kgomaretSe mahlo le molomo.

Go bapala terama

Balela kanegelo godimo gomme nakong ye o opele dikoSa tSeo Monna wa
Leboroso a di opelago ga mmogo le koSa yeo o e ngwadilego.

